
	Դիտողության և առաջարկության հեղինակը, գրության ամսաթիվն ու համարը
	Դիտողության և առաջարկության բովանդակությունը
	Եզրակացություն
	Կատարված փոփոխությունը

	1
	ՀՀ ֆինանսների նախարարություն

10.08.2018թ.
01/9-5/14503-18

գրություն
	Ուսումնասիրելով Ձեր 23.07.2018թ. N 01/21/5159-18 գրությամբ ներկայացված «Հայաստանի Հանրապետության կառավարության 2013 թվականի օգոստոսի 29-ի N 942-Ա որոշումն ուժը կորցրած ճանաչելու և հաշվարկված տուգանքներով ձևավորված ֆինանսական պարտավորությունները՝ պարտքը ներելու միջոցով դադարեցնելու մասին» ՀՀ կառավարության որոշման նախագիծը, հայտնում ենք հետևյալը.

Նախագծի 1-ին կետով նախատեսվում է ուժը կորցրած ճանաչել ՀՀ կառավարության 2013 թվականի օգոստոսի 29-ի «Գույք մասնավորեցնելու մասին» N 942-Ա որոշումը, իսկ 4-րդ կետով` ՀՀ Տավուշի մարզի Գանձաքար համայնքին վերադարձնել վերջինիս կողմից վճարված գույքի վաճառքի գինն (1000 դրամ) ու գույքին հատկացված հողամասի կադաստրային արժեքը (165,816.0 դրամ): Այս կապակցությամբ առաջարկում ենք համայնքի հետ քննարկել Նախագծի 4-րդ կետով վերջինիս վերադարձման ենթակա գումարը լուծված համարելու հարցը՝ հաշվի առնելով, որ Նախագծի 3-րդ կետով ՀՀ Տավուշի մարզի Գանձաքար համայնքին ներվում է ՀՀ պետական գույքի կառավարման կոմիտեի և ՀՀ Տավուշի մարզի Գանձաքար համայնքի միջև 2014 թվականի փետրվարի 17-ին կնքված «Պետական գույքի մասնավորեցման և գրավի» N 871-Ու պայմանագրով նախատեսված պարատավորությունների չկատարման հիմքով գոյացած տուգանքներով (30,600.0 հազ. դրամ) ձևավորված ֆինանսական պարտավորությունները, ինչպես նաև լուծված է համարվում դատական ծախսերի հարցը (616.0 հազ. դրամ, որը վճարվել է ՀՀ պետական գույքի կառավարման կոմիտեի կողմից):
	Ընդունվել է ի գիտություն
	Առաջարկությունը քննարկվել է Տավուշի մարզի Գանձաքար համայնքի ղեկավարի հետ, որի արդյունքում ձեռք է բերվել համաձայնություն նախագծից հանել 4-րդ կետը:   
Նախագծում կատարվել է համապատասխան փոփոխությունը:

	2
	ՀՀ արդարադատության նախարարություն

27.07.2018թ.

N 02/14/61458-18 գրություն
	Ի պատասխան Ձեր 2018 թվականի հուլիսի 23-ի 01/21/5159-18 գրության` հայտնում ենք, որ «Հայաստանի Հանրապետության կառավարության 2013 թվականի օգոստոսի 29-ի N 942-Ա որոշումն ուժը կորցրած ճանաչելու և հաշվարկված տուգանքներով ձևավորված ֆինանսական պարտավորությունները` պարտքը ներելու միջոցով դադարեցնելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից պետական փորձագիտական եզրակացություն չի տրամադրվում` նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի պահանջները, համաձայն որոնց` պարտադիր փորձաքննության են ենթարկվում օրենսդրական և ենթաօրենսդրական նորմատիվ իրավական ակտերի նախագծերը:
	Ընդունվել է  ի գիտություն:
	

	3
	ՀՀ Տավուշի մարզի Գանձաքար համայնք 
	«Հայաստանի Հանրապետության կառավարության 2013 թվականի օգոստոսի 29-ի N 942-Ա որոշումն ուժը կորցրած ճանաչելու և հաշվարկված տուգանքներով ձևավորված ֆինանսական պարտավորությունները` պարտքը ներելու միջոցով դադարեցնելու մասին» Հայաստանի Հանրապետության կառավարության որոշման նախագծի վերաբերյալ
	Ընդունվել է ի գիտություն:
	

	4
	ՀՀ Պետական գույքի կառավարման կոմիտե
	Ի կատարումն ՀՀ վարչապետի 27.06.2018թ. N02/13.3/12295-18 հանձնարարականի՝ հայտնում եմ, որ ՀՀ տարածքային կառավարման և զարգացման նախարարության կողմից ներկայացված «ՀՀ կառավարության 2013 թվականի օգոստոսի 29-ի N942-Ա որոշումն ուժը կորցրած ճանաչելու և հաշվարկված տուգանքներով ձևավորված ֆինանսական պարտավորությունները՝ պարտքը ներելու միջոցով դադարեցնելու մասին» նախագծի վերաբերյալ Պետական գույքի կառավարման կոմիտեն դիտողություններ չունի:

Առաջարկում ենք նախագծի 4-րդ կետում ավելացնել գույքի վաճառքի գինն ու գույքին հատկացված հողամասի կադաստրային արժեքը:  


	Ընդունվել է ի գիտություն:
	


	
	



